Cwestiynau mawr

3.  Wyt ti’n meddwl dy fod di’n berffaith?

1.  Beth mae’r Beibl yn dysgu am berthynas Duw a phobl?

· Oes posib i ti gael perthynas bersonol gyda Duw ? 

Neges ganolog y Beibl yw nad oes posib i ti ddod at Dduw dy hun, a bod eisiau i ti ddibynnu ar y maddeuant mae Iesu’n ei gynnig i ti ar ôl iddo farw ar Groes Calfaria.  Does dim posib i ti gael gwared â’r pechod sy’n dy fywyd di - mae’n broblem llawer rhy ddifrifol.  Rhaid i ti ofyn i Un arall i dy helpu!
2.  Gest ti dy eni’n berffaith?  neu 

     Oeddet ti’n tynnu’n groes i Dduw o’r funud cest ti dy eni? 

Edrych beth mae Rhufeiniad 3:10-20 yn dweud wrthot ti -
"Does gan neb berthynas iawn gyda Duw – neb o gwbl!
11 Does neb sy'n deall go iawn , neb sydd wir yn ceisio Duw.
12 Mae pawb wedi troi cefn arno, ac yn dda i ddim. 
Does neb yn gwneud daioni – dim un!"
13 "Mae eu geiriau’n drewi fel beddau agored; 
dim ond twyll sydd ar eu tafodau." 
  "Mae gwenwyn neidr dan eu gwefusau."
14 "Mae eu cegau'n llawn melltith a chwerwedd."
15 "Maen nhw’n barod iawn i droi’n dreisgar a lladd;
16  mae dinistr a dioddefaint yn eu dilyn nhw i bobman,
17 Dyn nhw'n gwybod dim am wir heddwch."
18 "Dydy parch at Dduw ddim yn croesi eu meddyliau nhw."
. . . Mae'r byd i gyd yn wynebu barn Duw. 20 Does neb byw yn gallu bod yn iawn gyda Duw trwy wneud beth mae'r Gyfraith Iddewig yn ei ofyn.  Beth mae’r Gyfraith yn ei wneud go iawn ydy dangos ein pechod i ni.”

3.  Ydy pechod yn braf ? 
· Wyt ti wedi gweld effaith pechod yn dy fywyd di? 
Dw i’n cofio i rywun ddisgrifio pechod fel clwt budr / cewyn brwnt babi! 
Tanlinella’r adnodau yn Rhufeiniaid 3:10-20 sy’n disgrifio mor ofnadwy yw pechod . 

4.  Darllena’r adnodau eto. 
· Beth sy’n digwydd mewn byd sy’n troi ei gefn ar Dduw? 
· Beth yw’r “dinistr a dioddefaint” wyt ti’n weld yn y byd heddiw?

· Beth ar y newyddion sy’n dangos hynny ?

5.  Mae pechod wedi effeithio pob rhan o’n bywyd. 
Darllena Rhufeiniaid 5:12 i weld beth arall sy’n dod oherwydd pechod;
“Daeth pechod i’r byd drwy un dyn, a marwolaeth o ganlyniad i hynny. 
Ac mae pawb yn marw, am fod pawb wedi pechu.”

Ai dyna ddiwedd y stori? Na! 
Mae Duw wedi danfon Iesu i dy ryddhau di a fi o afael pechod.  

Dyma addewid sy’n newyddion da mewn gwirionedd!  

Darllena Rhufeiniaid 3: 24-25:
“Dyma ydy rhodd Duw i ni, am fod y Meseia Iesu wedi gwneud popeth oedd ei angen i'n gollwng ni’n rhydd.  25Trwy ei ffyddlondeb yn tywallt ei waed, derbyniodd Duw e yn aberth i gymryd y gosb am ein pechod ni.  Cafodd ei gosbi yn ein lle ni! 

Mae Duw yn gwybod beth yw maint y broblem ac

mae ganddo ateb pendant, yn Iesu.

